
ABSTRAK

Kajian kualitatif ini bertujuan untuk melihat persepsi guru besar terhadap
amalan pengurusan kewangan di Sekolah Kebangsaan di Daerah Kota Tinggi
Johor. Kajian ini turut melihat amalan, masalah, kelemahan dan cadangan guru
besar dalam pengurusan kewangan sekolah. Sampel kajian ini terdiri daripada
enam orang guru besar dari enam sekolah kebangsaan di daerah Kota Tinggi Johor
yang dipilih berdasarkan prestasi audit kewangan tahun 2010. Kajian ini berbentuk
penerokaan kualitatif dengan menggunakan satu set protokol temu bual yang telah
direka khas untuk meneroka amalan pengurusan kewangan sekolah oleh guru
besar. Hasil temu bual dengan enam orang guru besar mendapati secara umumnya
Guru besar membuat refleksi bahawa mereka sememangnya mengurus kewangan
sekolah berlandaskan kepada tata cara pengurusan kewangan yang betul. Hasil
temu bual dengan guru-guru besar, kajian mendapati masalah dan kelemahan yang
wujud dalam pengurusan kewangan sekolah disebabkan oleh faktor-faktor berikut
jaitu kawalan dalaman yang lemah, urusan diserahkan kepada pembantu tadbir
kepercayaan, guru besar tidak faham prosedur kewangan, kurang latihan dan
kepakaran dan tidak cukup masa dalam pengurusan kewangan. Penyelidik juga
mengemukan beberapa cadangan kepada pihak pendidikan berkenaan sebagai
panduan untuk memperbaiki kelemahan yang ada dan untuk meningkatkan prestasi
guru besar terhadap amalan pengurusan kewangan sekolah yang lebih cekap dan
betul.

ABSTRACT

This qualitative study aims to examine how the headmaster’s financial
management practices in the National Schools in the Districts of Kota Tinggi, Johor. This
study also examines the practices, problems, weaknesses and suggestions of the
headmaster in term of school financial management. The sample of this study consisted of
six headmasters from six respective primary schools in the District of Kota Tinggi, Johor
which been selected based on financial audits performance in 2010. Study’s exploration is
using a set of qualitative interview protocol designed to explore the financial management
practices by the school headmaster. Generally, based on the interviews with six
headmasters found that their schools' financial management is based on the right rules of
financial management. In addition, Interviews with headmasters, researchers had found
the problems and weaknesses exist in the school financial management which is due to the
following factors ie. Weaknesses in internal controls, delegation of financial management
to the assistant administrator in total, the headmaster do not understand the financial
procedures, lack of training and expertise and do not have enough time to manage
financial management. Researchers also presenting few suggestions to the education
concerned as a guide to improve the weaknesses that exist and to enhance the performance
of headmasters against school financial management practices to be more efficient and in

order.



ABSTRAK

jaitu kawalan dalaman yang lemah, urusan diserahkan kepada pembantu tadbir

amalan pengurusan kewangan sekolah yang lebih cekap dan betul.

BAB 1

PENDAHULUAN

1.0 Pengenalan

Pengurusan kewangan adalah penting di sekolah kerana tanpa peruntukan
kewangan yang mencukupi, program dan aktiviti sekolah tidak dapat dijalankan secara
lebih berkesan. Pengurusan kewangan merujuk kepada peruntukan yang terdapat dalam
Akta Pendidikan (Akaun dan Audit), 1962 yang dikeluarkan di bawah Akta Pendidikan
1996.

Di bawah peruntukan itu, mengikut Surat Pekeliling Kewangan Kementerian
Pelajaran Malaysia Bil. 4 Tahun 1988, pihak sekolah dikehendaki menyelenggara,
menyimpan akaun-akaun dan rekod-rekod dengan sempurna menyedia dan mengemukakan
satu penyata akaun pada tahun kewangan yang baru berlaku kepada pihak audit tidak
lewat dari 28 atau 29 Februari tahun berikutnya (yang mana berkenaan). Ini bertujuan
membolehkan penyelarasan ataupun pembetulan dibuat pada penyata akaun itu apabila

perlu.

Selaku pengurus kewangan sekolah, pengetua dan guru besar perlu
bertanggungjawab penuh bagi merancang, mengurus dan mengawal serta menentukan

pengurusan kewangan di sekolah dengan cekap dan berkesan ( Zaidatol Akmaliah, 2003).



Para pengetua dan guru besar perlu mentadbir kewangan sekolah mengikut
panduan yang ditetapkan oleh Buku Tatacara Pengurusan Kewangan dan Perakuanan
Kumpulan Wang Sekolah, 2005, surat-surat Pekeliling yang dikeluarkan oleh Bahagian
Kewangan, Kementerian Pelajaran Malaysia dan Jabatan Pelajaran Negeri Johor.
Pernyataan ini member tanggungjawab mengendalikan urusan akaun dan kewangan
sekolah dengan sempurna termasuk rekod-rekod kewangan. Ini selaras dengan keperluan

Arahan Perbendaharaan 53:

“Semua pegawai pengawal adalah bertanggungjawab melaksanakan kewajiban
kewangan pejabat masing-masing dengan sempurna. Tanggungjawab tersebut adalah
memungut dengan sewajarnya segala wang awam yang patut diterima oleh atau di bawah
arahan mereka, menyimpannya dengan selamat serta juga bertanggungjawab sekiranya
akaun yang dikemukakan oleh mereka atau di bawah kuasa mereka didapati tidak betul.
Sebarang perwakilan kewajiban ini kepada pegawai lain hendaklah dibuat dengan arahan
bertulis. Bagaimanapun, seorang pegawai itu secara amnya tidak terlepas dari

tanggungjawabnya sendiri setelah perwakilan dibuat.”

Pengetua merupakan pegawai kerajaan yang dipertanggungjawabkan
sepenuhnyauntuk memastikan bahawa aspek pengurusan kewangan sekolah dijalankan
mengikut prosedur dan peraturan yang telah ditetapkan oleh kerajaan melalui surat-surat
Pekeliling Kewangan dan Perakaunan Sekolah; Arahan Perbendaharaan; dan Akta
Pendidikan 1996 (Mokhtar Ibrahim, 2007). Pihak sekolah perlu mematuhi peruntukan
dalam Akta Kewangan dan Arahan Perbendaharaan di samping peraturan-peraturan yang
dikeluarkan dari semasa ke semasa oleh pihak Kementerian Pelajaran Malaysia melalui
surat-surat pekeliling. Adalah menjadi dasar Kementerian Pelajaran Malaysia memberi

penekanan kepada Pengurusan Kewangan dan Perakaunan yang berkesan.



Segala sumber dan pendapatan perlu diurus dengan cekap dan mematuhi peraturan
kewangan supaya segala peruntukan kewangan di sekolah dapat digunakan secara efisien

dan optimum.

Bagi menentukan dasar Kementerian Pelajaran Malaysia dilaksanakan dengan lebih
berkesan, tatacara kewanagn perlu sentiasa dikaji dan dikemas Kkini bagi memenuhi
objektif kewangan semasa (Bahagian Kewangan, Kementerian Pelajaran Malaysia, 2004).
Aspek kewangan adalah tugas penting yang perlu dikendalikan secara sistematik dan
berkesan. Pengetua atau guru besar bertanggungjawab sepenuhnya menentukan aspek
kewangan sekolah supaya berjalan mengikut peraturan-peraturan yang ditetapkan oleh
kerajaan. Beliau juga bertanggungjawab memastikan tiada sebarang penyelewengan
berlaku dalam pentadbiran kewangan sekolah. Oleh itu, pengetua atau guru besar
bertanggungjawab menentukan pentadbiran kewangan sekolah dijalankan mengikut

peraturan-peraturan yang ditetapkan dalam perintah kewangan.

Pengetua atau guru besar dikehendaki mengkaji dan mematuhi segala prosedur
kewangan bagi menentukan kelicinan pengurusan kewangan sekolah. Oleh yang demikian,
pengetahuan dalam ilmu simpankira adalah perlu bagi membolehkan pengetua atau guru
besar membuat perancangan kewangan di samping menyelia kerja-kerja pekeranian
dengan berkesan (Zaidatol Akmaliah, 2003). Secara umum, kejayaan pelaksanaan
pengurusan kewangan sekolah amat bergantung pada sikap dan kefahaman pengetua,
pembantu tadbir kewangan dan guru -guru di sekolah sebagai pelaksana atau “pemain
utama” terhadap perubahan dasar ini. Ini adalah kerana pelaksana akan melaksanakan
sesuatu polisi berdasarkan kepada apa yang difahami dan menterjemahkan melalui
tindakannya (Caldwell & Spinks, 2003). Jika sesebuah sekolah ingin mencapai ke tahap
kecemerlangan, pengurusan kewangan perlu dilaksanakan dengan cekap dan berkesan
(Reynolds et al., 2001) kerana banyak kajian menemui wujudnya perkaitan yang rapat di
antara kejayaan sesebuah sekolah dengan jumlah wang yang diurus dan digunakan secara
bijaksana (Borman et al., 2000). Sehubungan dengan kenyataan tersebut, Burrup (2003)
menegaskan pengurusan kewangan yang cekap bukan bermakna penjimatan wang daripada

berbelanja tetapi lebih menumpukan perbelanjaan berkesan yang menghasilkan manfaat



yang banyak kepada pencapaian murid. Justeru, pengurusan kewangan yang cekap dan
berkesan amat bergantung kepada kebijaksanaan kepemimpinan sekolah untuk merancang
sebelum perbelanjaan dilakukan di mana dengan perancangan yang teliti, kepemimpinan
pengetua akan dapat menentukan agihan bantuan dengan baik.

Semasa mengurus kewangan sekolah, pengetua atau guru besar perlu menitik
beratkan perancangan dan kawalan di samping mengambil kira unsur-unsur pentadbiran
yang lain. Matlamatnya adalah supaya sekolah dapat berfungsi dengan baik dengan
adanya pengurusan kewangan yang teratur. Tugas pengetua atau guru besar sebagai ketua
di sekolah adalah untuk memastikan segala kutipan dipungut mengikut tatacara yang
ditetapkan dan perbelanjaan dilakukan menepati tujuan bagi meningkatkan mutu

pengajaran dan pembelajaran guru —murid.

Menurut Adi Baidiozaman (2003), tiga aspek kewangan yang perlu diberi perhatian
oleh pemimpin sekolah dalam usaha meningkatkan dan menjamin akauntabiliti dan
keberkesanan pengurusan kewangan di peringkat sekolah masing-masing adalah:(1) Tahap
penglibatan pengetua atau guru besar dalam hal ehwal pengurusan kewangan, (2)
Kecekapan mengenal pasti dan memperbaiki beberapa kelemahan dalam pengurusan dan
pengawalan kewangan dan (3) Kemahiran dan keupayaan mewujudkan beberapa
pendekatan dan mekanisme pengurusan bagi meningkatkan akauntabaliti di akalangan

semua pihak warga sekolah.

Oleh itu, dalam mengurus kewangan sekolah pengetua atau guru besar perlu
mampu menjelaskan dan menerangkan sumber-sumber kewangan yang diperolehi dan ke
arah mana ia dibelanjakan kepada pihak tertentu bagi memenuhi kehendak pelanggan.
Pengetua atau guru besar juga perlu memastikan semua sumber kewangan sekolah
digunakan secara cekap untuk kepentingan pelajar. Menurut Zaidah (2004), kecekapan
ialah mendapatkan output yang optimum dengan menggunakan input yang minimum.
Aspek kecekapan ini mengukur sejauh mana sumber-sumber input digunakan secara

optimum bagi menghasilkan output.



Petunjuk kecekapan atau “efficiency indicator” pula menentukan setakat mana sumber-

sumber agensi digunakan secara optimum dalam pengeluaran output.

Adi Badiozaman Tuah (2001) dan Zaidatol Akmaliah Lope Pihie (1998)
menghuraikan amalan menjelaskan bahawa seseorang guru besar bertanggungjawab untuk
memenuhi kehendak perundangan dengan menguruskan kewangan sektor awam secara
check and balance. Perundangan atau peraturan yang digubal bertujuan untuk menjamin
pengurusan kewangan awam diuruskan secara cermat, amanah dan berakauntabiliti.
Pengetua atau guru besar yang bertindak sebagai pegawai pengawal seharusnya berupaya
untuk mengenal pasti kekuatan dan kelemahan dalam menguruskan kewangan sekolah.
Omardin Ashaari (1996) menegaskan pengetua yang berpengalaman dan berpengetahuan
amat memahami keperluan-keperluan sekolah mereka. Namun, isu berkaitan dengan
pengurusan kewangan yang dikhuatiri berlaku di sekolah ialah tahap kemampuan

pemimpin yang rendah untuk menguruskan kewangannya.

Laporan audit bersyarat bagi tahun 2000 yang dikeluarkan oleh Bahagian Audit
Sekolah (KPM, 2000) menyokong kenyataan tersebut dengan menemui sebanyak 1,579
(25.41%) daripada 6,213 buah sekolah tidak mematuhi peraturan-peraturan kewangan dan
pekeliling sedia ada. Selanjutnya, Kogan (1986) menegaskan terdapat tiga aspek utama
mengenai pengurusan kewangan yang perlu diberi perhatian oleh seseorang pemimpin
sekolah untuk menjamin dan meningkatkan akauntabiliti dan keberkesanan pengurusan

kewangan di sekolah mereka.

Kedudukan pengetua dalam sesebuah sekolah amat penting kerana mereka
berkuasa, autoriti dan tanggungjawab untuk melaksanakan peraturan yang telah digubal
oleh kerajaan bagi melicinkan pengurusan kewangan sekolah selaras dengan visi dan misi

pendidikan.



Ini bermaksud pengetua selaku pegawai pengawal perlu melibatkan din mereka
secara langsung dalam semua hal ehwal yang berkaitan dengan kewangan seperti aktiviti-
aktiviti perbelanjaan, penggunaan dan kawalan sumber serta aset agar pengurusan
kewangan dapat dilaksanakan dengan cekap dan berkesan (Adi Badiozaman Tuah,
2001;Pounder, Ogawa, & Adams, 1995; Shahril Marzuki, 1993). Belanjawan sekolah
adalah salah satu aspek dalam pengurusan kewangan sekolah yang mesti diketahui oleh
setiap pengetua atau guru besar. Menurut Steiss dalam Zaidatol Akmaliah (2001),
belanjawan adalah suatu perancangan menyeluruh yang mengandungi pelbagai
perkhidmatan, aktiviti dan projek untuk dilaksanakan serta keperluan perbelanjaan dan
sumber-sumber kewangan bagi menentukan kejayaannya. Menurut Pfinner dan Presthus
(1968) dalam Zaidatol Akmaliah (2001), dalam belanjawan mengandungi perkara-perkara
seperti menentukan polisi kewangan iaitu mengagih-agihkan pendapatan untuk program-
program dan membelanjakan wang dengan jujur dan bijak. Seterusnya Xavier (2003),
menegaskan pengetua atau guru besar perlu mahir dalam pengurusan belanjawan sekolah
kerana dengan adanya pengurusan belanjawan yang baik dapat menentukan sistem

perancangan hasil dan perbelanjaan pada masa hadapan.

Pengetua atau guru besar perlu mengetahui secara teliti dan terperinci tugasnya
dalam mengurus kewangan sekolah. Walaupun tugas pentabir dan pengurus sekolah adalah
pelbagai namun dalam mengurus kewangan mengikut Zaidatol Akmaliah (2001) dan
Shahril Marzuki (2005) sebagimana yang ditetapkan oleh kementerian Pelajaran Malaysia
adalah meliputi senarai berikut adalah (1) Menyediakan anggaran belanjawan sekolah
setiap tahun, (2) Mengurus tuntutan pembayaran per kapita dan peruntukan lain, ( 3)
Menentukan segala kutipan yuran dan SUWA serta lain-lain sumber pendapatan dibuat
dengan sempurna, (4) Mengurus segala perbelanjaan dan pembayaran, (5) Mengurus dan
menyempurnakan urusan pembayaran gaji, (6) Mengurus dan menyelenggara buku tunai,
akaun, dana kerajaan, akaun SUWA (Sumber Wang Awam) dab akaun asrama (jika ada)
dan panjar wang runcit, (7) Menyempurnakan segala persediaan bagi audit akaun sekolah,
(8) Menentukan Buku Stok diselenggara dengan kemas kini, (9) Menentukan tatacara

menghapuskan stok dibuat dengan sempurna,



(10) Memperakukan segala tuntutan perjalanan, peperiksaan, elaun lebih masa dan wang
runcit, (11).Menjadi pengerusi tender dan sebut harga sekolah,(12) Menjadi setiausaha
lembaga kewangan dan lembaga pengerusi sekolah, (13) Berikhtiar mendapatkan punca-
punca kewangan sekolah, (14). Mengurus setiap dana yang ada di sekolah termasuk
tatacara dan proses pungutan wang, pembelian,pembayaran, (15) Penyelenggaraan buku-
buku akaun, (16) Penyeleggaraan dan tatacara menyimpan stok atau alatan untuk pusat
pejabat, makmal, bengkel dan lain-lain, (17) Pengurusan kewangan di kedai buku, kedai
koperasi sekolah dan tender kantin dan (18) Keperluan-keperluan yang ditetapkan oleh

juruaudit akaun sekolah.

Mengurus perolehan secara berkesan merupakan sebahagian daripada
aspek pengurusan kewangan sekolah yang perlu diketahui oleh pengetua atau guru besar
bagi mengelak pembaziran, penyelewengan dan penyalahgunaan kuasa terhadap perolehan.
Menurut Ellison, (2007), prinsip akauntabiliti awam perlu dijadikan amalan oleh setiap
pegawai yang terlibat dalam mengurus perolehan kerajaan. Dalam menjalankan tugas
mengurus perolehan sikap tanggungjawab, amanah, jujur dalam membuat keputusan perlu
diutamakan. Pengurusan perolehan yang berkesan dapat mengelakkan sebarang
pembaziran dan penyelewengan dan penyalahgunaan kuasa ke atas perolehan di samping
member pulangan yang terbaik bagi setiap ringgit yang dibelanjakan. Bagi memastikan
perolehan awam dibuat dengan berkesan, perkara pokok yang perlu diberi perhatian adalah
peruntukan yang sentiasa mencukupi, spesifikasi barangan atau perkhidmatan perlu
ditentukan terlebih dahulu dengan mendapatkan perkhidmatan dan nasihat teknikal

daripada individu yang mahir atau pakar dalam bidang berkenaan.



1.2. Latar Belakang Masalah

Menurut Surat Pekeliling Perbendaharaan Bil. 2 tahun 1996 Ketua Audit
Negara membangkitkan kelemahan-kelemahan pengurusan kewangan dan akaun dalam
laporannya setiap tahun. Kelemahan-kelemahan ini timbul kerana Arahan Perbendaharaan
dan lain-lain peraturan yang terkandung dalam Akta Prosedur kewangan 1957 (pindaan
1972), pekeliling-pekeliling dan surat-surat Pekeliling Perbendaharaan tidak dipatuhi
sepenuhnya. Walaupun terdapat kemajuan, pematuhan kepada pekeliling ini masih tidak
memuaskan. Isu-isu berkaitan pengurusan kewangan dan akaun yang kerap dibangkitkan

dalam Laporan Ketua Audit Negara dapat dikategorikan seperti berikut:

1.2.1 Pengurusan Perbelanjaan

Kelemahan dalam pengurusan perbelanjaan mengurus dan pembangunan
menyebabkan perbelanjaan melebihi peruntukan, perbelanjaan kurang daripada
peruntukan, peruntukan tidak dibelanjakan langsung, pindahan peruntukan yang diluluskan
tidak dibelanjakan dan peruntukan tambahan yang diluluskan tidak dibelanjakan lansung.
Kawalan perbelanjaan yang kurang efektif juga menyebabkan perbelanjaan yang dilakukan
tidak selaras dengan kelulusan-kelulusan yang diberi, perbelanjaan tidak mematuhi tatacara
perolehan, bil-bil tidak dijelaskan dalam tempoh masa yang ditetapkan dan baucar bayaran

tidak disokong dengan butir-butir lebgkap (Surat Pekeliling Perbendaharaan Bil. 2, 1996).

1.2.2. Pengurusan perakaunan
Tatacara perakaunan tidak dipatuhi dengan sepenuhnya menyebabkan Buku
Tunai Kumpulan Wang Kerajaan, Buku Tunai Kumpulan Wang SUWA dan Buku Tunai
Panjar Wang Runcit tidak diselenggarakan dengan lengkap dan kemas kini, penyata
perbelanjaan bulanan tidak dikemaskinikan, penyesuaian bank tidak dibuat dan

diselenggara dengan baik (Surat Pekeliling Perbendaharaan Bil. 2, 1996).



Ketidakakuran dalam pengurusan kewangan sekolah ini boleh memberi kesan kepada
proses pengajaran dan pembelajaran murid memandangkan kewangan sekolah adalah

merupakan nadi kepada aktiviti-aktiviti dan program yang dijalankan di sekolah.

Walau bagaimanapun, keadaan ini bukan sahaja bergantung pada pelaksana tetapi
ia juga dipengaruhi oleh kerjasama dan komitmen bahagian-bahagian lain dalam KPM
terutamanya yang terlibat secara langsung dengan pengagihan peruntukan kewangan
seperti Bahagian Kewangan, Bahagian Sumber Manusia (BSM), Bahagian Sekolah,
Pejabat Pelajaran Daerah (PPD) dan Jabatan PelajaranNegeri (JPN). Komitmen ini amat
diperlukan memandangkan pengurusan kewangan sekolah merupakan aspek pengurusan
yang dinamik kerana kadang kalanya berlaku perubahan mengikut dasar kewangan dalam
negara dan keperluan semasa (Odden & Archibald, 2006).

Selain itu, kelemahan pengurusan kewangan juga sering dikaitkan dengan
“spending again and again and again ” dan kritikan terhadap pelaksana dasar mengenai
” spending doesn’tmake different” terhadap program-program yang telah dijalankan
(Grubb, 2006). Kritikansebegini secara langsung adalah berkait dengan integriti,
kewibawaan dan ketelusan pentadbir kewangan sekolah dalam pengurusan kewangan yang
berkesan. Malah, ramai warga Amerika yang dilaporkan kurang berpuas hati pada prestasi
sekolah awam yang tidak cekap, dan bukan pada peruntukan yang besar dari kerajaan
(Ward, 2006). Menurut Unit Unit Akaun Sekolah Kementerian Pelajaran Malaysia KPM
(2006), Penyata Kewangan Sekolah masih mempunyai kelemahan dari segi
penyelenggaraan dokumen dan rekod serta penyediaan penyata tersebut. Penyata
kewangan kerapkali perlu dibetulkan kerana kesilapan atau ketinggalan yang material dan
fundamental yang menjejaskan ketepatan angka-angka yang ditujukan dalam Penyata
Kewangan Sekolah. Kesalahan ini adalah mengenai isu yang sama dan telah beberapa kali
dilaporkan. Oleh itu pihak sekolah hendaklah memandang serius perkara ini, supaya

kesalahan dan ketinggalan yang sama tidak akan berulang lagi.

Dokumen terpenting ialah Buku Tunai. Jika Buku Tunai gagal dikemaskini,
pengetua tidak akan dapat mengetahui kedudukan kewangan semasa, kedudukan kewangan
sekolah, kutipan yang diterima , penerimaan dan pembayaran dan sistem kawalan.
Penyalahgunaan wang mudah berlaku jika Buku Tunai tidak dikemaskini setiap masa.
Pengetua mestilah memastikan wang di dalam bank sama dengan baki wang di buku tunai.
Sebaik-baiknya pengetua menyemak dan menandatangani akaun di Buku Tunai dengan
baki di bank adalah seimbang.

Mengikut peraturan kewangan, Pengetua / Guru Besar hendaklah memastikan
semua pungutan wang tunai diakaunkan ke dalam buku tunai dan dimasukkan ke bank.
Peraturan ini penting dari segi kawalan dalaman untuk memastikan semua pungutan telah
diakaunkan dengan betul dan sempurna. Berdasarkan pengauditan yang dibuat, wang
belum bank ini terbahagi kepada dua kategori . Kategori pertama merupakan kutipan yang
sudah diterima dan dikeluarkan resit murid tetapi tidak diserahkan ke pejabat untuk
direkodkan dalam Buku Tunai dan dimasukkan ke bank. Kategori kedua pula adalah
kutipan yang telah diserahkan ke pejabat dan dikeluarkan resit pejabat serta direkodkan
dalam Buku Tunai tetapi belum dimasukkan ke bank. Perkara ini berlaku kerana kurang
penyeliaan oleh Pengetua/Guru Besar yang bertanggungjawab. Keadaan ini boleh memberi
ruang kepada penyalahgunaan wang pungutan sekolah. Oleh itu, Pengetua/Guru Besar
hendaklah membuat penyeliaan yang rapi bagi memastikan segala pungutan diakaunkan
dan dibankkan tepat pada masanya. Akaun Belum Bayar merupakan tanggungan sekolah
yang belum dijelaskan sehingga akhir tahun kewangan 1996 walaupun bekalan atau
perkhidmatan telah diterima dalam tahun kewangan tersebut.

Punca utama masalah ini ialah daripada penyelenggaraan Daftar Bil yang tidak
lengkap dan kemaskini. Tindakan lewat atau tidak menjelaskan bil-bil bukan sahaja
menyalahi peraturan A.P 103 malah memberi gambaran yang pengurusan kewangan tidak
cekap. Akaun belum bayar ini biasanya melibatkan bil-bil daripada pembekal, bayaran

balik gaji, bayaran kepada pihak KWSP,dan lain-lain pihak ketiga.

Contohnya sebuah sekolah di Melaka gagal membayar kepada syarikat pembekal dari
tahun 1991 hingga 1998. Kes ini tentu menjejaskan reputasi baik Kementerian Pendidikan
Malaysia. Selain itu ia menganiayai syarikat pembekal tersebut, sedangkan syarikat itu
perlukan pusingan modal.

Arahan Perbendaharaan 60 menyatakan bahawa semua terimaan hendaklah
dikeluarkan resit rasmi bagi mengakuterima wang yang dibayar kepada pihak sekolah.
Pemeriksaan audit menunjukkan peraturan ini tidak dipatuhi sepenuhnya terutama sekolah
tidak mengeluarkan resit semasa pungutan dibuat. Perkara ini berulang setiap tahun dan
pegawai yang bertanggungjawab hendaklah memastikan bahawa peraturan kewangan
dipatuhi setiap masa. Kes-kes yang dimaksudkan ini antaranya adalah terimaan seperti
bantuan per kapita dan wang kedai buku.

Mengikut Arahan Perbendaharaan 99a dan Arahan Perbendaharaan 107 setiap
bayaran mestilah disokong dengan, baucer bayaran, bil, Invois, resit, borang pesanan bagi
mengelakkan bayaran palsu. Semua perkara di atas amat penting bagi menjaga akauntabiti.
Dokumen tersebut menjadi bukti sahih pembayaran telah dilakukan secara sah dan dalam
pengetahuan pengetua sendiri. Selain itu, dokumen ini penting untuk urusan stok dan
semakan pengurusan kewangan.Tanpa dokumen yang lengkap, pengetua akan dianggap
membuat pembayaran tanpa prosedur, tidak menjaga reputasi Kementerian Pendidikan,
membuat keuntungan sendiri dan menyeleweng daripada tugas seorang pengetua (Unit
Akaun Sekolah KPM, 2006). Menurut Mahani (2003), masalah utama dalam pengurusan
kewangan sekolah adalah disebabkan kurangnya penyeliaan pengetua atau guru besar
kepada pegawai yang dipertanggungjawabkan tugas yang berkaitan dengan pengurusan
kewangan sekolah. Pihak kepimpinan sekolah menyerahkan tanggungjawab dan peranan
bagi menguruskan kewangan sekolah menerusi penyerahan tugas itu secara menyeluruh

dengan penuh kepercayaan.

Antara kelemahan-kelemahan lain dalam menguruskan kewangan sekolah yang
dikenalpasti oleh badan-badan berkanun dan pengkaji-pengkaji adalah seperti Bahagian
Audit Sekolah, Kementerian Pelajaran Malaysia (2005) mengenai aspek-aspek berikut
sebagai faktor utama yang menghalang keberkesanan pihak sekolah dalam menguruskan
kewangan sekolahnya iaitu (1) Kelewatan penyerahan penyata akaun tahunan sekolah ke
Jabatan Audit, (2) Belum atau lewat memasukkan wang pungutan ke dalam akaun bank,
(2) Akaun belum terima iaitu wang yang belum diterima oleh pihak sekolah seharusnya
diterima pada tahun kewangan semasa, (3) Akaun belum bayar adalah bayaran yang masih
belum dijelaskan oleh pihak sekolah kepada barangan atau perkhidmatan yang sudah
disempurnakan pada tahun kewangan semasa, (4) Perbelanjaan tanpa dokumen sokongan
sebagai bukti pembayaran dilakukan bagi setiap barangan atau perkhidmatan, (5)
Penerimaan yang tidak dibenarkan iaitu kutipan wang daripada pelajar atau orang ramai
yang tidak diluluskan oleh Pusat Tanggungjawab (PTJ), (6) Pungutan yang sudah dibuat
tidak diserahkan kepada pihak ketiga seperti JPN, (7) Perbelanjaan yang tidak dibenarkan
laitu pembelian barangan atau perkhidmatan masih dibuat walaupun peruntukan aktiviti
mencukupi atau perbelanjaan bagi aktiviti itu diambil daripada peruntukan di bawah

aktiviti tanpa kebenaran, (8) Kumpulan Wang Terkumpul mempunyai baki defisit.

Di samping itu, Mohamad Sapian, (2006) turut mengenalpasti punca utama yang
menyebabkan kelemahan dalam mengurus kewangan sekolah adalah: (1) Perbelanjaan
melebihi peruntukan, (2) Perbelanjaan kurang daripada peruntukan, (3) Perbelanjaan yang
tidak bersesuaian dan tidak mengikut keutamaan, (4) Perbelanjaan terlalu awal, (5)
Perbelanjaan terlalu lewat, (6) Perbelanjaan yang tidak dirancang, (7) Perbelanjaan yang
tidak mengikut prosedur, (8) Melewatkan proses pembayaran, (9)Tidak berbelanja lansung,
dan (10) Akauntabiliti.

Zaidatol Akmaliah (2001) menjelaskan kepemimpinan sekolah yang dilantik tanpa
sebarang pendedahan mengenai pengurusan kewangan telah menyebabkan mereka
mentadbirkan sekolah secara trial and error. Senario tersebut berlaku disebabkan sistem
pelantikan pengetua sekolah ketika ini berdasarkan kekananan dan bukan berdasarkan
peningkatan pengetahuan dan kemahiran (Loo, 2005). Implikasinya, mereka akan
menyerahkan tanggungjawab dan peranan tersebut kepada staf bawahan seperti Pembantu
Tadbir Akaun sekolah (Mahani, 2003) atau sekiranya mereka menguruskannya sendiri,
pengurusan tersebut tidak menjurus kepada keutamaan perbelanjaan serta barangan
pembelian tersebut tidak dapat digunakan sepenuhnya di sekolah (Levette, 1995). Menurut
Azizah (2004), sistem kawalan dalaman dan prosedur yang longgar dan kabur bukan
sahaja menyukarkan proses kerja tetapi juga menyebabkan berlakunya pelbagai kelemahan
yang lain. Kelonggaran sistem dan prosedur kerja memungkinkan tafsiran yang berbeza
dan menyebabkan keputusan yang dibuat juga berbeza. Sebahagian daripada keputusan
yang dibuat mungkin kurang tepat ataupun bertentangan dengan undang-undang serta

peraturan semasa.

Kelonggaran ini juga membuka ruang kepada penggunaan budi bicara yang sering
boleh membawa kepada penyalahgunaan kuasa dan rasuah. Oleh itu, pengurusan yang
kukuh penting bagi menunjukkan rasa tanggungjawab dalam pengurusan kewangan
sekolah Selanjutnya, Zidatol Akamaliah (2001) mendapati sistem perlantikan pengetua
atau guru besar tidak berdasarkan latihan dan kepakaran. Mereka yang dilantik tidak diberi
kursus, tetapi belajar mentadbir secara cuba jaya. Dalam keadaan sedemikian, pengetua
atau guru besar banyak bergantung pada pembantu tadbir di sekolah. Bagi sekolah yang
tidak mempunyai pembantu tadbir kewangan, keadaannya lebih menyulitkan. Keadaan
yang kurang memuaskan juga berpunca daripada kurangnya kawalan dan bimbingan pihak
Jabatan Pelajaran. Perkara ini bukan disengajakan tetapi kekurangan tenaga pegawai yang

berkebolehan.

Menurut Wan Azman (2005), pelbagai kelemahan lain juga berlaku dalam aspek-
aspek yang berikut:(1) Pembelian Pembelian tanpa menggunakan borang nota minta dan
borang pesanan. Terdapat pengetua atau guru besar yang mengambil barang-barang dahulu
daripada pembekal dan pesanan dibuat kemudian. Pengetua atau guru besar membeli dan
membayar terlebih dahulu dengan menggunakan wang sendiri dan menuntut daripada
sekolah kemudian. Pengetua atau guru kanan membeli alatan kerana dipengaruhi oleh
jurujual yang dating ke sekolah dengan tawaran yang tertentu. Pengetua atau guru besar
membeli alatan yang dinilai melebihi had perolehan tanpa mendapatkan kelulusan daripada
JPN. Borang-borang pesanan tempatan dikeluarkan pada akhir tahun sahaja untuk tujuan
pengauditan, (2) Pembayaran dibuat tanpa baucar dan dokumen-dokumen sokongan bagi
membuktikan ketepatan harga. Pembayaran dibuat lebih daripada sekali kerana pihak
sekolah menerima invois ulangan. Cek-cek tidak ditulis rapat ke kiri sama ada perkataan
ataupun angka. Ini membolehkan tambahan dibuat selepas cek ditandatangani, (3)
Pungutan dan penyimpanan wang di bank. Kutipan yuran sudah dilakukan tetapi resit tidak
dikeluarkan. Kutipan yuran khas, sewa kantin dan sewa kedai buku tidak dikutip pada
masa yang ditetapkan. Kehilangan wang berlaku apabila pelajar berkenaan meninggalkan
sekolah ataupun berlaku pertukaran pengusaha kantin ataupun kedai buku dan, (4) Buku-
buku akaun Buku-buku akaun tidak dicatatkan dengan kemas dan tidak dikemaskini.
Pengetua atau guru besar tidak memeriksa buku-buku akaun yang diselenggara oleh kerani
sekolah.

Secara keseluruhannya, Ahmad Zaki Hussin (2001), telah merumuskan indikator
utama yang menyumbang kepada wujudnya kelemahan dalam pengurusan kewangan
adalah berpunca daripada kelemahan dan individu, kelemahan organisasi dan sistem
kawalan serta kelemahan kepemimpinan dan keadaan persekitaran. Implikasi daripada
kelemahan tersebut menyebabkan timbulnya keputusan bagi memenuhi kepentingan
peribadi, peningkatan harga, pengaliran keluar modal, ketidakadilan sosial serta
kepincangan dasar pembangunan negara yang mempengaruhi kadar pelaburan dan
pertumbuhan Keluaran Dalam Negara Kasar (KDNK).

1.3.  Penyataan Masalah

Masalah pengurusan kewangan sering berlaku di sekolah. Pengurus sekolah
kurang memahami akauntabiliti terhadap pengurusan kewangan yang melibatkan
proses memperolehi, mengagihkan, menggunakan dan mengawal sumber-sumber
kewangan untuk menambahbaik pengurusan kewangan sekolah serta mencapai

matlamat yang ditetapkan dalam pengurusan kewangan.

Berdasarkan masalah-masalah dalam pengurusan kewangan sekolah yang
dinyatakan di atas, Guru Besar memainkan peranan penting sebagai pengurus
kewangan sekolah. Oleh itu kajian cuba mengkaji amalan pengurusan yang
dilakukan oleh Guru Besar dalam menguruskan kewangan sekolah daripada
persepsi guru-guru. Kajian ini juga melihat bagaimana pihak pentadbir merancang
dan menguruskan kewangan sekolah serta meneliti masalah-masalah dan
kelemahan yang sering dihadapi oleh pentadbir dalam menguruskan kewangan

sekolah.

Objektif Kajian

Objektif kajian ini antaranya ialah:

Mengenalpasti sama ada amalan pengurusan kewangan sekolah Guru Besar
sekolah-sekolah kebangsaan Daerah Kota Tinggi berlandaskan tata cara

pengurusan kewangan yang betul

Mengenal pasti masalah-masalah yang dihadapi oleh Guru Besar sekolah-
sekolahkebangsaan Daerah Kota Tinggi semasa mengurusan kewangan

sekolah

Mengenal pasti kelemahan-kelemahan yang dihadapi oleh Guru Besar
sekolah-sekolah  kebangsaan Daerah Kota Tinggi dalam pengurusan

kewangan berdasarkan laporan audit kewangan

Mengenalpasti kaedah untuk mengatasi kelemahan-kelemahan pengurusan
kewangan sekolah yang dicadangkan oleh Guru Besar sekolah-sekolah

kebangsaan Daerah Kota Tinggi.

Persoalan Kajian

Dalam mencapai objektif kajian, soalan-soalan kajian dibentuk seperti
berikut:

Apakah amalan pengurusan kewangan sekolah Guru Besar sekolah-sekolah
kebangsaan Daerah Kota Tinggi berlandaskan tata cara pengurusan

kewangan yang betul?

Apakah masalah-masalah yang dihadapi oleh Guru Besar sekolah- sekolah

kebangsaan Daerah Kota Tinggi semasa mengurusan kewangan sekolah?

Apakah kelemahan-kelemahan yang dihadapi oleh Guru Besar sekolah-
sekolah kebangsaan Daerah Kota Tinggi dalam pengurusan kewangan

berdasarkan laporan audit kewangan?

Bagaimanakah kaedah untuk mengatasi kelemahan-kelemahan pengurusan
kewangan sekolah yang dicadangkan oleh Guru Besar sekolah-sekolah
kebangsaan Daerah Kota Tinggi ?

1.6. Skop Kajian

Kajian ini dilakukan ke atas Guru-guru Besar sekolah rendah Kebangsaan
di Daerah Kota Tinggi Johor . Kajian ini dilakukan dengan meninjau dan mengenal
pasti amalan pengurusan kewanagn sekolah dan bagaimana guru besar menghadapi

isu dan kelemahan, serta cadangan-cadangan untuk mengatasinya.

Penyelidik telah memilih enam buah Sekolah Kebangsaan dari Daerah Kota
Tinggi berdasarkan laporan prestasi audit Sekolah Tahun 2010. Enam buah
sekolah yang terpilih mencapai prestasi sijil Audit berteguran Kurang memuaskan,
Sijil Audit Memuaskan dan Sijil Audit Baik. Subjek kajian ini terdiri daripada
enam orang Guru besar yang terpilih secara persampelan tidak rawak dan dari enam
buah sekolah terpilih. Di samping itu, kajian ini juga terbatas mengkaji amalan
pengurusan kewangan sekolah sahaja manakala bidang lain tidak akan

dibincangkan dalam kajian ini.

1.7. Definisi Istilah

Beberapa definisi istilah dijelaskan mengikut kehendak kajian dan
dinyatakan secara terperinci.

1.7.1. Akaun Belum Bayar (ABB)

Akaun Belum Bayar (ABB) merupakan satu bayaran yang sepatutnya
dibayar tetapi masih belum dibatar kepada penerima sehingga 31 Disember tahun

kewangan dilaporkan.

1.7.2. Bantuan Per Kapita (PCG)

Bantuan Per Kapita (PCG) merupakan sejumlah wang daripada peruntukan
belanja mengurus kementerian yang telah diperuntukan kepada pihak sekolah untuk
menbiayai perbelanjaan pengurusan sekolah. Tuntutan ini dibuat berdasarkan

bilangan enrolmen murid di sesebuah sekolah.

1.7.3. Buku Tunai

Buku Tunai merupakan buku peakauanan utama bagi merekodkan segala
urusniaga penerimaan dan pembayaran. Buku ini juga dijadikan dokumen asas

dalam penyediaan Penyata Akaun Tahunan sekolah.

1.7.4. Kumpulan wang Kerajaan (KWK)

Kumpulan Wang Kerajaan (KWK) merupakan semua penerimaan yang
diperolehi daripada bantuan kerajaan kecuali bantuan yang berkaitan dengan
asrama. Antara terimaan kewangan dalam kumpulan ini adalah Bantuan Perkapita
(PCG), Bantuan Mata Pelajaran dan Bukan Mata pelajaran dan bantuan Pra-
Sekolah.

1.7.5. Kumpulan Wang SUWA (KWS)

Kumpulan Wang SUWA (KWS) merupakan penerimaan yang diterima oleh

pihak sekolah selain daripada bantuan kerajaan. Antara terimaan wang dalam

kumpulan ini ialah Yuran Khas Murid, derma orang awam, sewaan harta sekolah,

yuran peperiksaan dalaman dan penerimaan pelbagai.

1.7.6. Kumpulan Wang Asrama (KWA)

Kumpulan Wang Asrama (KWA) merupakan penerimaan yang diterima

berkaitan dengan asrama sama ada pemberiaan kerajaan atau kutipan yuran

daripada murid. Antara terimaan wang dalam kumpulan ini ialah yuran makanan

dan bantuan makanan asrama.

Kepentingan Kajian

Kajian berkenaan pengurusan kewangan sekolah masih merupakan kajian

yang baru dan tidak banyak rujukan yang boleh diperolehi berkenaan pengurusan

kewangan sekolah di Malaysia. Kajian ini bermanaafaat untuk kegunaan dan

bantuan kepada pelbagai pihak tertentu seperti:

@).

(b).

Kajian ini diharapkan dapat memberikan maklumat kepada
Bahagian Kewangan Kementerian Pelajaran Malaysia dan Jabatan
Pelajaran Neheri tentang tahap pengetahuan Guru Besar dalam

pengurusan kewangan sekolah dan mengendalikan akaun sekolah.

Kajian ini juga diharapkan dapat membantu Guru Besar
menegenalpasti prosedur pengurusan kewangan yang cekap dan
berkesan, mengenalpasti isu dan masalah dalam menjana sumber

kewangan sekolah serta mengambil langkah yang sewajarnya untuk



1.9

21

memperbaiki kelemahan dan masalah yang dihadapi oleh sekolah

dalam menguruskan kewangan sekolah.

(c). Penyelidikan ini juga diharapkan dapat membantu Kementerian
Pelajaran Malaysia, Jabatan Pelajaran Negeri, Pejabat Pelajaran
Daerah, Institut Aminudin Baki dan Majlis Guru Besar sebagai asas
informasi untuk meningkatkan pemantauan dan menganjurkan
program-program yang perlu bagi memperbaiki kelemahan amalan
pengurusan kewangan di sekolah. Menurut Zaidatol Akmaliah
(2001), kelemahan yang masih wujud itu berpunca dari kurang
kawalan dan bimbingan pihak Jabatan Pelajaran Negeri sendiri.
Dengan informasi ini dapat membantu Jabatan Pelajaran Negeri dan
Pelajabat Pelajaran Daerah untuk menyediakan langkah yang

proaktif.

(d).  Akhir sekali kajian ini diharapkan dapat mendorong kepada pelbagai
pihak yang berminat untuk meneruskan kajian lanjutan di dalam

aspek pengurusan kewangan sekolah.

Penutup

Bab ini telah pengkaji telah mengemukakan latarbelakang
permasalahan,objektif, persoalan, kepentingan serta skop kajian dalam
meninjau amalan pengurusan kewangan sekolah, kelemahan, isu dan
cadangan-cadangan untuk mengatasinya di kalangan Guru Besar sekolah-
sekolah Kenagsaan di Daerah Kota Tinggi Johor. Bagi memastikan istilah-
istilah yang digunakan dalam kajian ini dapat difahami pembaca, definisi

istilah telah diberikan dan dinyatakan dengan jelas.

